T Concurso audiovisual “ANPAS Galegas - Somos rural”
Troulada sanxoaneira
Alumnado de EI, 2° e 5° de EP do CEIP San Xoan de Filgueira.

Pofier en valor a riqueza cultural galega é un dos piares que sustentan a nosa escola. Achegar as
crianzas & lingua e as tradicions esta presente cada dia nas nosas aulas.

Entendemos que o Unico modo de que estas tradicions se mantefian vivas nos fogares galegos é
vivindoas, participando nelas. Neste sentido, na escola temos que garantir o acceso de todo o
alumnado & nosa cultura achegando tanto o patrimonio material como o inmaterial &s crianzas.

Como fonte de inspiracion partimos do PDI do centro deste ano que se titula “O herbario de San
Xoan, cantos, contos € moito mais” no que profundizamos sobre o cofiecemento das plantas
(curativas, aromaticas e as da noite de San Xoan). Todo o percorrido foi acompafiado dunha
busqueda incansable de refrans, coplas, lendas, cantigas...

Para desenvolver o proxecto “Troulada sanxoaneira” botamos man de todo o aprendido ao longo do
curso, dando como resultado unha pequena mostra dalgunhas das festas galegas con mais relevancia
e nas que participamos:

- O entroido. Nesta festividade, ademais de participar na elaboracién dos disfraces ou dos seus
postres tradicionais, tamén facemos co alumnado o folién. Tratasedunha tradicion que
mantemos viva cada ano na escola, onde uns cursos avisan aos outros da chegado do
entroido. Entran nas aulas facendo ritmos con diferentes instrumentos como as claves, 0s
cascabeis, as cunchas, os pandeiros... pero tamén botando man de elementos diarios como o
sacho golpeado cunha pedra ou as chocas usadas para o gando.

- Os maios. De obrigada conmemoracion na escola, cada ano facemos unha gran foliada na que
0s protagonistas son 0s nenos e nenas. Durante os dias previos, cada curso practica as
muifieiras, o baile de paus, o baile de cintas e o baile de arcos (o cal amosamos brevemente
no video). Como non podia faltar nesta data, tamén elaboramos por ciclos un maio,
adornandoo coas flores e o verde que aporta a rapazada desde os seus fogares.

- A noite de San Xoan. A noite mais longa do ano tamén é unha das festas tradicionais galegas
mais cofiecidas. O ritual sobre as herbas de San Xoan e as stas propiedades purificadoras
despois de pasar a noite a luz da ltua baixo o rocio e, como non, o salto sobre as cacharelas a
partir das doce da noite.

- O magosto. O alumnado adoita asociar esta festa coas castafias asadas e 0s xogos tradicionais
galegos (o papacastarias, as carreiras de sacos, 0s zancos...). Nesta ocasion, quixemos
elaborar con eles e elas os seus propios zonchos os cales, efectivamente, duraron pouco ou
nada do que lles gustaron.

- A esfolla do mainzo. Tratase dunha festa de outono moi importante en todas as aldeas de
galicia, especialmente na zona de ferrolterra. Para traballar co alumnado realizamos un taller
na escola onde aprendimos o que era, como se dabagaba e como se fan bonecas coa folla do



millo. Tamén aprendimos que a barbuxo do mainzo é boisima para a infeccion de ourifia,
tendo propiedades curativas.

- O nadal coa presencia do Apalpador. Desde o centro traballamos cada ano por retomar a
figura do Apalpador co noso alumnado, para o que convidamos a un vecifio que se caracteriza
e se mete no papel deste personaxe. En lugar de castafias reparte postais que elaboramos de
forma individual con todo o alumnado, pero a esencia mantense viva.

De forma paralela a todas as festas, fixemos busquedas nos cancioneiros populares galegos,
aprendemos as cantigas, practicamos coa pandeireta e grabamos a banda sonora do video na radio
escolar. Tiflamos claro que non podiamos rematar 0 proxecto se non o acompafiabamos dunha
muifieira, dunha boa foliada e dun aturuxo. Non son audios perfectos, 0s ritmos as veces presentan
erros posto que o alumnado esta en proceso de aprendizaxe, pero cremos que é o fiel reflexo da
cultura galega, onde 0s ritmos e 0s sons aparecen en contextos sociais de divertimento e ocio, lonxe
de amosar unha vision perfeccionista e irreal.

Con todas estas actuacions, queremos facer unha forte aposta polo noso patrimonio cultural, por
manter as costumes vivas e presentes no noso dia a dia, facendo uso da nosa lingua, pofiéndoa en
valor.



